
Uunga siunnersuut: Tarnimikkut nappaatilinnik kiffaanngissusiiaaneq allatigullu pinngitsaa-
liissummik iliuuseqarneq pillugu Inatsisartut Inatsisaata allanngortinnera pillugu Inatsisartut
inatsisaat nr. xx, xx. xxx 2015-imeersoq.

(Pinngitsaaliissummik katsorsarnegarnermi eqgarsarfissinnegarneq, Napparsimasunut siun-
nersortinik atorfinitsitsisarnermi aalajangiinissamut pisinnaatitsineq, Maalaarutegartarneq
aamma eggartuussivilersuussisinnaaneq)

(Peqqissutsimut Nunanillu Avannarlernik Sulegategarnermut Naalakkersuisoq)

Tarnimikkut nappaatillit isumagineqgarnerat pitsaanerpaag angujumallugu sullissinissamik
ilinniagallit amerlisarnegarnissaat Siumup sulissutigissallugu pisussaaffigaa, ullumikkullu
sulisorinegartut pikkorissartuarnissaminnut periarfissagartinnegarnerat aamma inerisaavigissallugu
Siumut pitsannguarnissaminut piareersimavog.

Nunatsinni tarnikkut nappaatillit isumaginegarnerat pitsanngorsarneqartuassaaq ataavartumillu
piorsaaviginegartuassalluni. Tarnimikkut nappaatillit inuttut pisinnaatitaaffeqarneq allatulli
pisinnaatitaaffeqarfigaat, taamaattumik nalegassusegarnermik akisussaagataassutsimillu
piginnaatitaaffeqarnerat Siumiit taperserparput.

Ersinngitsumik innarluutillit paasinegajaarnerusalernissaannut iliuusissat pilersinnegarnissaat
nakkutigineqgartuartussaavoq. Sullinnegartarnerisalu pitsanngorsarnissaat Siumup aamma
sulissutigiuassallugu pisussaaffegarpog.

Siunnersuut ilalernartipparput tunngavimmigullu inatsisip atuutilernissaanut Siumumiit
tapersersuivugut.

Siumumiit suliap aappassaaneerneqgartinnani Ataatsimiititaliami susassagartumut inatsisissap
suliareqginnegaqginnissaa innersuupparput.

